
Иһинээҕитэ:
Киириитэ.
1.  Кыра кылаас оҕотун этин-сиинин сайдыытын уратыта.
2. Үөрэнэр кылааһым оҕолорун физиологическай сайдыыларын, доруобуйаларын туругун кэтээн көрүү.

3. Оҕо доруобуйатыгар, этин-сиинин сайдыытыгар туһуламмыт текстовай задачалар.
Түмүк

Туттуллубут литература

Сыһыарыы
Киирии тыл
Оҕо 6, 7  саастан 11 сааска дылы     кыра кылаас үөрэнээччитэ дэнэр бириэмэтэ.  Бу кэрчик кэм оҕо эт-хаан, уйулҕа  сайдыытын туругуттан көрөн быһыллар.    Үөрэнэн, билиини ыларга табыгастаах кэм. Ол эрээри оскуолаҕа үөрэх саҕаланан, оҕолор сибиэһэй салгыҥҥа сылдьар бириэмэлэрэ аччыыр, аһыыр режимнэрэ кэһиллэр.   Итинтэн сылтаан араас инфекционнай, сүрэх-тымыр, куртах-оһоҕос ыарыылара ордук чаастатыйар. Үөрэхтээхтэр кэтээн көрүүлэринэн, 11 кылааска тиийиилэригэр доруобай оҕо  бырыһыана аҕыйах буолар эбит.  
Билиҥҥи бириэмэҕэ оҕо доруобуйатын тупсарыыга, этин- хаанын сайыннарыыга  детсадтан саҕалаан үлэ бөҕө ыытыллар. Оскуолаҕа киирэн баран „Тулалыыр эйгэ“, „Культура народов РС(Я)“ уруоктарыгар эт-хаан сайдыытын, чөл турук диэн тугун үөрэтэбит, кылаас чаастарыгар доруобуйа харыстабылын туһунан  истэбит, билэбит. Ол билиини   оҕо  доруобуйатын харыстыырыгар туһаныахтаах,  тус бэйэтэ кыһаллыахтаах  Маны ким эрэ тутуһар, ким эрэ тутуспат.     Онтон кини бэйэтин туһунан элбэҕи билэрэ туһалаах. Ол билиитин ахсаан уруогар сыһыаран үөрэтэр буоллаҕына      ордук көдьүүстээх буолуо этэ. Онон мин оҕо доруобуйатыгар, этэ-хаана сайдарыгар туһуламмыт  ахсаан уруогар туттуллар текстовай задачалары айдым.    Үөрэнээччи бу задачалартан    билиитэ кэҥиир, суоттуур интэриэһэ улаатар.
Үлэм сыала:

 
 Кыра кылаас   оҕотун эти-сиинин сайдыытын, доруобуйатын  ахсаан тылынан көрдөрүү.
Соруктара: 

1. Кыра кылаас оҕотун этин-сиинин сайдыытын уратытын үөрэтии.

2. Кылааһым үөрэнээччилэрин физическэй сайдыыларын, доруобуйаларын кэтээн мониторинг оҥоруу. 
3. Оҕо доруобуйатыгар, этин-сиинин сайдыытыгар туһуламмыт текстовай задачалары айыы.
4. Текстовай задачалары ахсаан уруогар туттан оҕолорго суоттуур интэриэһи  үөскэтии.

Актуальноһа (үлэ билиҥҥи кэмҥэ суолтата): оҕо кыра сааһыгар бэйэтин этин-сиинин, доруобуйатын туһунан билиитэ чычаас. Онтон кини бэйэтин туһунан элбэҕи билэрэ туһалаах. Ол билиитин ахсаан уруогар сыһыаран үөрэтэр буоллаҕына  ордук көдьүүстээх.   
Үлэм 3 чаастан турар:

Киириитэ

1.   Кыра кылаас оҕотун этин-сиинин сайдыытын уратытын үөрэтии.

2. Оҕо доруобуйатыгар, этин-сиинин сайдыытыгар туһуламмыт текстовай задачалар.

3. Үөрэнэр кылааһым оҕолорун физиологическай сайдыыларын, доруобуйаларын туругун кэтээн көрүү.
Түмүк

Туһаныллыбыт литература

Сыһыарыы

Кыра кылаас оҕотун этин-сиинин сайдыытын уратыта
 Оҕо 6-7 саастааҕар  уҥуоҕунан улаатыыта бэрээдэктэнэр. 8 саастаах оҕо уҥуоҕун үрдүгэ  130 см. 7 саастаах оҕо ыйааһына 27 кг буолар. 
Тирии уонна тирии аннынааҕы клетчатка. Киһи тириинэн бүрүллэ сылдьар, халыҥа 2 миллиметр. Тирии киһи организмын күн уотуттан харыстыыр уонна температураны тутар; кири, ууну, микробу киллэрбэт. Тириигэ элбэх хаан сүүрэр, ол иһин тас өттүгэр тахсар сылаас улаатар. Киһи организмыгар уларыйыы барбытын, ыалдьыбыккын тирии биллэрэр. 7 сааска ис уонна түөс уобалаһыгар элбэх сыа клеткалара үөскүүллэр, онон бу сыыһа аһаатахха оҕо уойуон сөп.  Көлөһүн таһаарар  былчархайдар толору сайдыбыт кэмэ буолан оҕо бу сааһыгар итиигэ уонна тымныыга улаханнык бэриммэт, тулуйумтуо буолар.   
Быччыҥ систиэмэтэ.    Тирии анныгар быччыҥ баар. Уҥуохха быччыҥ иҥиирдэринэн холбонор. Быччыҥ көмөтүнэн киһи хамсыыр. Быччыҥ күүрүөн да мөлтүөн да сөп, ол иһин киһи араас хамсаныны оҥорор. 6-7 саастаах оҕолорго ис, көхсү, илии-атах улахан быччыҥа ситэр. 13-15 саастан кыра быччыҥ түргэнник сайдар. Ол иһин оҕо хамсаныыта чуолкай, сымса буолар. Эт-хаан эрчиллиитэ быччыҥы күүстээх, кытаанах оҥорор. 7-9 сааска былчыҥ күүһэ улаатар, үлэлиир кыах түргэнник үөскүүр. Тарбахтар намчы үлэни –суругу, пластилинынан оҥоһуктары -  толорор кыахтаналлар.    
Уҥуох систиэмэтэ. Киһиэхэ 200 уҥуох баар. Кинилэр бары холбоһон дьардьама буолаллар. Дьардьама уҥуоҕа киһи этин тутар, кытаанах, бөҕө. Төһөнөн улаатаҕын да , уҥуох соччонон улаатан иһэр. Дьардьама уҥуоҕа сүһүөхтэринэн холбонон араас хамсаныыны оҥорорго, сүүрэргэ, ыстанарга көмөлөһөр. Киһи этэ-сиинэ модьу-таҕа атах уҥуохтарыгар тирэҕирэр, онтон атах уҥуохтара уллуҥах уҥуохтарыгар тирэҕирэр. Уллуҥах уҥуоҕа элбэх кыра уҥуохтартан турар, ол иһин имигэс. Дьардьама сүрүн суолтата – мэйиини, ис органнары харыстыыр. Холобур, төбө уҥуоҕа мэйиини сабар. Сүрэх, тыҥа, быар, бүөр ойоҕос уҥуохтартарынан хаххаланар. Киһи организмыгар сис тоноҕоһо улахан оруолу ылар. Кини дьардьама сүрүн чааһа. Сис тоноҕоһуттан киһи доруобуйата улахан тутулуктаах. Тоноҕос иһигэр элбэх ньиэрбэ баар, ол киһи этэ-сиинэ сайдарыгар туһалаах.  7 сааска улаатыы уонна уҥуох үөскээһинэ өссө да түмүктэнэ илик. Онон уһуннук уруокка олоруу, дьиэтээҕи үлэни өр бириэмэҕэ толоруу түмүгэр сис тоноҕоһун уҥуоҕун ханньары барыытын куттала  үөскүүр. Түөс килиэккэтэ тыынарга ахтыыбынай кыттыыны ылар, онон тыҥа объёма улаатар. 7 сааска тыҥа клеткаларын эттиктэрэ  толору ситэ сайдаллар. 
 Тыынар органнар. Киһи организмыгар кислород саппааһа суох, ол иһин салгына суох киһи кыайан олорбот.  Салгын эҕирийэммит организммытыгар кислород киллэринэбит. Киһи тыынар системата тыҥа буолар. Салгыны эҕирийдэххэ тыҥаҕа  киирэн, буортулаах гаһы суох оҥорор.   Түөс килиэккэтэ, тыҥа, тыынар былчыҥнар сөпкө сайдыылара оҕо ханнык усулуобуйаҕа улаатан иһэриттэн тутулуктаах.  Өскөтө оҕо салгына суох, табах буруолаах   хоско үгүстүк сылдьар буоллаҕына түөс клеткалара, тыҥа сөпкө  сайдыбаттар. 7-9 сааска салгын киирэр органа трахея уонна бронха диаметрдара улааталлар. 10 сааска  тыыныы мүнүүтэҕэ 20-тэ оҥоһуллар.   Оҕо салгыны иҕэрийиитин спирометр диэн анал приборунан кээмэйдииллэр. Муннубутунан биһиги тыынабыт, сыты ылабыт. Муннуга баар түү микробу, быылы тутар, салыҥнаах бүрүөтэ бактериялары өлөрөр. Мурун салгыны ыраастыыр, сылытар. Кини ис өттүгэр кып-кыра хаан тымырдара бааллар. Тымныы күн хаан тымырдара кэҥииллэр, сылааһы биэрэллэрэ күүһүрэр. Оччоҕо тымныы салгын тыҥаҕа киирбэт. 

Сүрэх-тымыр систиэмэтэ.   Киһи этэ-сиинэ хаантан турар. Хаан тымырдарынан сүүрэр. Тымырдар вена, артерия, капилляр диэн арахсаллар. Хаан киһи олоҕор улахан суолталаах. Киһи этин-сиинин кислородунан хааччыйар. Сүрэххэ хаан венана киирэр. Сүрэх саамай күүстээх былчыҥ. Кини хааны насос курдук хачайдыыр. Сүрэхпит түөспүт хаҥас өттүгэр баар. Киһи өскө сүүрэр, ыараханы  үлэлиир буоллаҕына сүрэх түргэнник тэбэр, тоҕо диэтэххэ, киһи этин килиэккэлэрэ элбэх кислородка наадыйаллар. Улахан киһиэхэ 6 литр хаан баар. Кыра кылаас оҕотун артерията улахан киһи киэнинээҕэр киэҥ, ол иһин оҕо артериальнай давлениета уратылаах.  Оҕо 7 сааһыттан 12 сааһыгар дылы сүрэҕин улаатыыта тохтуур. 5 сааска пульс тэбиитэ мүнүүтэҕэ 100 эбит буоллаҕына, 7 сааска   70  дылы  аччыыр.    
Ас буһарар органнар.  Аһаатахпытына аспыт куртахха түһэр. Онно убаҕас буолуор дылы буһар. Онтон синньигэс оһоҕоско барар, манна иҥэмтэлээх веществота хаан буолар. Буспатах тобоҕо суон оһоҕоско барар уонна организмтан тахсар. Куртахха ас 3, 8 чаас эрэ курдук буолар. Улахан киһи синньигэс оһоҕоһун уһуна 5 метр, суон оһоҕоһун уһуна 1 метр буолар. Үөс ас буһарарга туһалыыр. Быар хааны ыраастыыр, олоххо туһалаах битэмииннэринэн хааччыйар. Кини сууккаҕа 100 литр хааны ыраастыыр. Ас буһарар былчархайдар үчүгэйдик бу сааска сайдар. Куртах аһы буһарыыта улахан киһи киэниттэн атына суох. Оһоҕостон хойуу күҥҥэ 1-2 тахсар.  
Органы мочевыделения.   Бүөр тутула улахан киһи бүөрүн курдук сайдар. Сууккаҕа убаҕас организмтан  тахсыыта улаатар. 5-8 саастаах оҕо 700мл, оттон 8-11 саастаах оҕо   ыйааһынын 1 киилэтигэр 50-55г ууну иһиэхтээх.  Организмыгар уу   ситэ тиийбэтэ оҕо уопсай туругар охсуон сөп. 

Иммуннай систиэмэ. Организм көмүскэнэр күүһэ үчүгэйдик сайдар. (Организм ыарыыны утары охсуһуута) Лабораторнай көрдөрүүлэр улахан киһи киэнигэр тэҥнэһэллэрин  бэлиэтиир.

Нервная систиэмэ.    Мэйии көмөтүнэн көрөбүт, истэбит, итиини-тымныыны билэбит. Мэйии салайан хаамабыт, сүүрэбит, оонньуубут. Киһи этэ-сиинэ элбэх ньиэрбэтэн турар. Ньиэрбэ мэйииттэн саҕалаан киһи араас органнарыгар барар. Кини көмөтүнэн тулалыыр эйгэни билэбит. Мэйии икки полушариелаах: уҥа уонна хаҥас. Мэйии туруктаах буоллаҕына биһиги доруобайбыт. 7  саастаах оҕо бэйэтигэр уонна тулалыыр эйгэҕэ буолар быһыыны-майгыны ырытар буолар. Ол эрээри бу кэмҥэ оонньуу син биир баһыйар улахан миэстэни ылар, онон  кини  уһун бириэмэҕэ биири оҥорор кыаҕа ситэ сайда илик. Тэҥ саастаах оҕону кытта бииргэ улааппатах буоллаҕына, алтыспатах оҕо кыра кылааска  кыбыстанньак,   коллективка үчүгэйдик киирбэт буолуон сөп. Ол оҕо психикатыгар охсуон сөп. 
Үөрэнэр кылааһым оҕолорун физиологическай сайдыыларын, доруобуйаларын туругун кэтээн көрүү.

Хас үөрэх сылын аайы биэлсэр оҕо уҥуоҕун уһунун уонна ыйааһынын кээмэйдиир. 

I кылааска кыргыттар уҥуохтарын уһуна ортотунан –  100,5см, ыйааһыннара -   21,5кг. Уолаттар уҥуохтарын уһуна ортотунан – 113,8см, ыйааһыннара – 23,6кг.

II кылааска кыргыттар уҥуохтарын уһуна ортотунан – 122,5см, ыйааһыннара -  25,4кг. Уолаттар уҥуохтарын уһуна ортотунан – 123,8см,  ыйааһыннара –28,5кг

III кылааска кыргыттар уҥуохтарын уһуна ортотунан – 126см, ыйааһыннара – 27,2кг. Уолаттар уҥуохтарын уһуна ортотунан – 129,6см, ыйааһыннара – 29кг

IV кылааска кыргыттар уҥуохтарын уһуна ортотунан – 130,8см, ыйааһыннара – 29кг. Уолаттар уҥуохтарын уһуна ортотунан – 133,7см, ыйааһыннара – 34,2кг.

Оҕолор ыалдьан үөрэх көтүппүт күннэрин ахсаана.

I кылааска - 69 күн
II кылааска – 124 күн
III кылааска - 69 күн
IV кылааска – 70 күн

Ханнык ыарыынан ыалдьыбыттара. (күнүнэн)
I кылааска  ОРВИ – 40, ангина – 8, тонзиллит – 8, отит – 7, фарингит – 6.
II кылааска  ОРВИ – 45, ангина – 39, ВЖРП – 15, стоматит – 13, перелом – 8, острый бронхит - 4
III кылааска  ангина – 34, ОРВИ – 33, острый трахеит - 2
IV кылааска  ОРВИ – 55, ангина – 11, стоматит – 4

Маҥнайгы кылааска көтүллүбүт күн ахсаана аҕыйах. Бу кэмҥэ детсадка үөрэммиппит. Саамай элбэх көтүтүү 2 кылааска тахсыбыт. Бу көрдөрүүлэр киһини үөрпэттэр. Ыалдьан көтүтүү ахсаана улаханнык аччаабатах.    

Оҕо этин-сиинин сайдыытыгар,  доруобуйатын туругар туһуламмыт текстовай задачалар. 

Оскуолаҕа   кыра кылаас оҕолоро „Тулалыыр эйгэ“ уруогар  эт-хаан сайдыытын үөрэтэбит, кылаас чаастарыгар доруобуйа харыстабылын туһунан  истэбит, билэбит. Ол билиини   оҕо  доруобуйатын харыстыырыгар туһаныахтаах,  тус бэйэтэ ыалдьыбат буоларга кыһаллыахтаах.   Ким эрэ онно наадыйар, ким эрэ наадыйбат. Онон үөрэнээччи билиитин кэҥэтэргэ, задача суоттуурга көмөлөөх буоллун диэн       оҕо доруобуйатыгар, этэ-хаана сайдарыгар туһуламмыт  ахсаан уруогар туттуллар текстовай задачалары айдым.    Задачалар уратылара диэн үөрэнэр оҕолорум даннайдарын киллэрдим. Ис хоһоонугар барсар гына ойуулаатым. Маннык задачалар   оҕолору интэриэһиргэтиэхтэрэ.  
Түмүк
Бу теманы үөрэтэн, чинчийэн баран маннык түмүктэри оҥордум:
1.   Кыра кылаас оҕотун этин-сиинин сайдыытын үөрэтэн, 6-тан 9 сааска дылы организмҥа туох  уларыйыылар буолалларын биллим.
2. Үөрэнэр кылааһым оҕолорун физиологическай сайдыыларын, доруобуйаларын туругун үөрэттим.

3.  Маҥнайгы кылаастан төрдүс кылааска дылы ыалдьан көтүппүт күннэрин уонна  ханнык ыарыыларынан ыалдьыбыттарын мониторинг оҥорон көрдөрдүм. 
4. Оҕо доруобуйатыгар, этин-сиинин сайдыытыгар туһуламмыт текстовай задачалары айдым.
5. Текстовай задачалар   билиини кэҥэтэллэрэ, суоттуурга интэриэһи үөскэтэллэрэ саарбаҕа суоҕун  арыйдым.
	
	1 класс
	2 класс
	3класс
	4 класс

	
	рост
	вес
	рост
	вес
	рост
	вес
	рост
	вес

	А . Валя
	112
	22
	121,0
	25
	123,5
	25
	129
	27,0

	А . Вадим
	116
	22
	125,5
	25,0
	128
	28
	131,0
	27,0

	Е . Айта 
	111
	15
	119,0
	20
	125,5
	22
	127,5
	22,0

	Е . Ира 
	
	
	120,5
	25,0
	120,5
	25
	127,5
	25,0

	З . Марианна
	106
	23
	118,0
	30,0
	121,5
	34
	126,0
	38,0

	К . Саша
	123
	24
	133,0
	27,0
	138
	29
	143,0
	29,0

	Л . Мичийэ
	109      
	20
	118,0
	22
	121
	25
	126,0
	26,0

	Л . Люда
	113,5
	22
	123,0
	26,0
	126,5
	27
	130,0
	27,0

	Н . Маша
	117
	24,5
	128,0
	29,0
	132
	32
	140,0
	39,0

	Н . Миша
	111
	24,5
	121,5
	27,0
	124
	30
	128,0
	34,0

	П . Толя
	116,5
	23
	126,0
	27,0
	130,0
	32
	134,0
	34,0

	С . Рита
	113
	22
	122,5
	25,0
	125,5
	26
	129,0
	28,0

	С . Савелий
	112
	25
	133,0
	35,0
	136,5
	36,5
	142,0
	42,0


МБОУ „Сатагайская СОШ“


МО „Амгинский улус (район)“


НПК „Шаг в будущее. Юниор“





 Кыра кылаас оҕотун этин-сиинин сайдыыта, доруобуйатын туруга ахсаан тылынан





Толордо: Сатаҕай орто оскуолатын 


4 кылааһын үөрэнээччитэ Захарова Марианна


Салайааччы: Адамова Н.Т.








